                                                       Урок конспекчĕ. 

Шупашкар хулинчи 4 - мĕш гимназири 
Кудряшова Татьяна Михайловна 
Урок теми: «Пĕчĕк пулăшакан»
Сапăрлăх  тĕллевĕ:
 - ачасене ĕçчен, тарават та сăпайлă пулса ÿсме вĕрентесси;

 -  юрă – кĕвĕре илеме курма- туйма хăнăхтарасси;

 - пĕр – пĕрин калаçăвне тимлĕн итлеме хăнăхтарасси;

 - ачасене фольклор кружокне явăçтарасси.

Пĕлÿ тĕллевĕ:

 - литература (автор) юррисемпе, вĕсен пуянлăхĕпе паллаштарасси;

 - ачасен калаçу, çыру чĕлхине аталантарасси.

Аталантару тĕллевĕ:

 - сцена çинче выляс пултарулăха, тавçăрулăха аталантарасси.

Урок мелĕсемпе меслечĕсем:

 - учитель сăмахĕ, илемлĕ вулав, пĕрин хыççăн тепри вулани, ыйту – хурав, словарь ĕçĕ, слайд – кадрсемпе усă курни, кластер туни. 
Пуплеве аталантарасси:

 - пултаруллă вуласси, ыйтусене туллин хуравлатарасси, инсценировкăна илемлĕ вылясси, вуланине туллин каласа пама хăнăхтарасси, атте - аннене пулăшни çинчен пĕрремĕш сăпатран калатарасси, пĕтĕмлетÿ.

Словарь ĕçĕ:

 - тусан, тирпейлĕ, çăмах, çапă.

Урок юхăмĕ.

1. Сывлăх сунасси.

-Ырă кун пултăр, ачасем!

-Ырă кун пултăр, Т.М.!

2. Хăнасемпе паллаштарасси.
Хăнасене сывлăх сунасси.

-Паян пирěн уçă урок, çавна май пирěн патра хăнасем те пур.Хăнасене те сывлăх сунар.

-Сывлăх сунатпăр!

-Салам пултăр пурне те, вăй патăр сире те!

3.Урок теми, тěллевě, юхăмěпе паллаштарасси.
Урока «Чăваш ачи чăвашах» юрăран пуçлăпăр.

 (Слайдсем тухса пыраççĕ)

Ыйту – хурав.

- Ку юрă килĕшрĕ – и сире?

- Юрă мĕн çинчен?

- Чăваш ачи миçе çулта ĕçлеме пуçлать?

(Халăхра «Виççĕри ача- пăча ашшĕ – амăшне пулăштăр» тенĕ.)

- Эсир атте – аннене пулăшатăр – и?

- Мĕн ĕçлесе пулăшатăр?

- Кам урай çуса курнă?

- Кам тÿме лартма пĕлет?

- Кам саплăк саплама пĕлет?

- Тĕрĕ тĕрлесе курнă – и?

Чăваш хĕрачисем 6 çултах çип арланă, тĕрĕ тĕрлеме вĕреннĕ. 12 çулта çинçе çип арласа уявсене тухмалли кĕпе çĕлеме пултарнă.15 çулхи хĕрачасем чи çинче çип арлама пĕлнĕ. 
 Эпир пăхнă слайдсенче ачасем тĕрлĕ ĕçре тăрăшнине куртăмăр. Эсир унта хăвăр палланă ачасене куртăр – и? 

Çак ачасем шкулти фольклор ушкăнне çÿреççĕ. Хăйсен капăр тумтирне вĕсем хăйсем çĕлерĕç. Вĕсем юрлама- ташлама çеç мар, ал ĕçĕ тума та маттур. Ĕçрен ан хăра, вăл хăй санран хăратăр теççĕ вĕсем. Çавăнпа ĕнтĕ çак ушкăн пĕлтĕрхи вĕренÿ çулĕнче «Чăваш çеçпĕлĕ» конкурсра 3 – мĕш вырăн йышăнчĕ.

Пирĕншĕн, ертсе пыракансемшĕн, вĕсен ĕçĕ пысăк пулăшу пулчĕ. Пысăк пулăшу пĕчĕк пулăшакансенчен пуçланать. Халĕ çавăн çинчен кĕнекере вулăпăр.

Учитель вулавĕ.

Ачасен вулавĕ.

Словарь ĕçĕ: хĕрĕмçĕм, мухтанать, ачашшăн, йытă хăваласа çÿрет. Çак сăмахсемпе предложенисем тăвăр.

Текстри глаголсене тупатпăр.

Çуклă форма                                               Пурлă форма

Çÿрет, вĕренет, вылять, пулăшать, шăлать, çитерет, мухтанать, шăвартăмăр, çумларăмăр, калать, ĕçлеççĕ, çÿрет, ĕçлет.
 1- мĕш сăпатра лартса вулăр.

Текст тăрăх ыйтусем йĕркелĕр.
Кластер тăватпăр.                                  

Илемпи

 Чечексем шăварнă

Тусан шăлнă

Урай çунă

Чашăк- тирĕке çуса тасатнă

Пĕтĕмлетÿ: Илемпи – ĕçчен, тирпейлĕ хĕрача. Вăл килте амăшне пулăшать.Амăшĕ ăна юратать.

Ĕç çинчен калакан ваттисен сăмахĕсене тупăр.
Ĕçрен куç хăрать, алă хăрамасть.

Çăкăртан асли çук.

Аллупа ту, пуçăпа шухăшла.

Юлташ хăвăнтан лайăх пултăр.

Пĕтĕмлетÿ.

Хăш ваттисен сăмахĕ çак калавшăн пĕтĕмлетÿ пулать?

Хăш ваттисен сăмахĕнче çуклă формăри глагол пур?

(Ĕçрен куç хăрать, алă хăрамасть.)

Учитель сăмахĕ.
Алă хăрамасть. Апла пулсан эпир пур ĕçе те алăсемпе тăватпăр.

Çĕклĕр – ха хăвăр алăсене.

Пÿрнесенпе вылятăр.

Физкультпауза.

Пÿрнесен ячĕсене аса илсе йĕркипе вырнаçтарса тухăр.      
Кача

Вăта

Пуç

Ятсăр

Шĕвĕр

Ачасем вăйă – кулăра пÿрне вăййисем те вылянă. Халĕ çакна сирĕнпе пăхăпăр.

Инсценировка лартасси.

Юля:

- Пуç пÿрне, атя ларма.

Андрей:

-Пуç ыратать, пымастăп.

Юля:

-Шĕвĕр пÿрне, атя ларма.

Паша:

- Шĕвĕртетĕп, пымастăп.

Юля:

- Вăта пÿрне, атя ларма.

Владик:

- Вăтанатăп, пымастăп.

Юля:

- Ятсăр пÿрне, атя ларма.

Галя:

- Ятлаçаççĕ, пымастăп.

Юля:

- Кача пÿрне, атя ларма.

Лена:

- Качча каятăп, пымастăп.

Серёжа:

  - Пÿрне, пÿрне, пÿрнеçĕм

   Ǎçта кайрăн, пÿрнеçĕм?

Пуç пÿрне:

- Çак тăванпа иксĕмĕр 

  Çăнăх йăтма кайрăмăр.

Шĕвĕр пÿрне:

- Çак тăванпа иксĕмĕр 

  Çăмах çăрма кайрăмăр.

Вăта пÿрне:

- Çак тăванпа иксĕмĕр 

  Çапă пухма кайрăмăр.

Ятсăр пÿрне:

- Çак тăванпа иксĕмĕр 

  Çăмах яма кайрăмăр.

Кача пÿрне:

- Çак тăванпа иксĕмĕр 

  Çăмах çиме кайрăмăр.

Словарь ĕçĕ: çăмах – клёцки, çапă – хворст.

Пĕтĕмлетÿ.

- Çăмах çиес тесен мĕн тумалла – ха?

(Çăнăх йăтмалла. Çăмах çăрмалла. Çапă пухмалла. Çăмах ямалла. Çăмах çиме каймалла.)
Ыйту – хурав.
-  Иртнĕ урокра пÿрнесем çинчен мĕнле калав вуланăччĕ?

(Пуç пÿрнене те юлташ кирлĕ)
Чи хитре ÿкерчĕксене халĕ сирĕнпе пăхăпăр. 

- Кам калавăн содержанине каласа парасшăн?

- Хăвăрăн ÿкерчĕке ăнлантарса  парăр.
Пĕтĕмлетÿ.

Ырă ĕçсем тума малтан пуçра ырă шухăшсем çуралмалла.
Çак калава кам çырнă?

(Слайд. Г.Н.Волков, «Кил илемĕ» кĕнеке)

Вăл мĕнле районта çуралнă?

(Елчĕк)

Пирĕн класра тĕпчев ушкăнĕ ĕçлет. Вĕсем мĕн тĕпчесе пĕлнине халь итлесе пăхăпăр.                 

Г.Н.Волков аса илнинчен:

1 – мĕш ача: «Мана ултă çулта асатте çăпата çыхма вĕрентрĕ. Çичĕ çула çитсен пĕтĕм çемье валли салма яшки пĕçертĕм. Сакăр çулта вутă çуртăм. Кăмака умĕнче тем те пĕçерме пĕлеттĕм.

      Хусана хам туса хатĕрленĕ чемоданпа вĕренме кайрăм.»

    2 – мĕш ача: «Аннепе пине яхăн хуран кукли çупаттăмăр. Хăшĕсене кайăк, чĕрчун, килти выльăх – чĕрлĕх евĕр ăсталаттăмăр. Ĕç, ĕç, ĕç пулнă. Ĕçленĕ чух аннепе шăппăн юрлаттăмăр.»

    3 – мĕш ача:  «Тăхăр çулта хам ĕçлесе илнĕ укçапа аннене тутăр парнелерĕм. Аннешĕн çак тутăр питĕ хаклă пулчĕ. Вăл тупăкра çав тутăрпа выртрĕ.»

      4 – мĕш ача: «Манăн асанне нумай пурăннăскер, нумай юмах – халап пĕлетчĕ. Асаннен  Л.Толстой мими пулнă. Вăл таса, хитре калаçатчĕ, тăхăр ача çуратса ÿстернĕ. Асанне пире сывлăхлă, вăйлă, лайăх кăмăллă, тÿрĕ çынсем пулса ÿсчĕр тесе тăрăшнă.»

Пĕтĕмлетÿ.

Лаша пуласси тихаран паллă, пысăк çын пуласси ачаран паллă тенĕ. Паянхи кун Г.Н.Волков пĕтĕм учительсен учителĕ пулса тăрать. Эсир пирĕнтен вĕренетĕр пулсан, эпир вара унтан вĕренетпĕр. 
Киле ĕç.
Кам ĕçрен хăрамасть алă çĕклĕр.
4 ушкăна пайланса ял ачин ĕç календарне тумалла.
